
MMIWG ᐃᓄᓐᓄᑦ ᐱᔭᕆᐊᑭᓪᓕᑎᑦᑎᔨᓄᑦ ᐊᐱᖅᑯᑏᑦ ᑭᐅᔾᔪᑎᖏᓪᓗ 

ᑎᓯᐱᕆ 14, 2020 

Q1.  ᖃᓄᖅ ᐃᖅᑲᓇᐃᔮᖃᕐᖓᑕ MMWIG ᐃᓄᐃᑦ ᐱᔭᕆᐊᑭᓪᓕᑎᑦᑎᔩᑦ? 

A1.  ᐃᖅᑲᓇᐃᔮᓖᑦ ᑖᒃᑯᐊ ᐱᔭᕆᐊᑭᓪᓕᑎᑦᑎᔩᑦ ᐋᖅᑭᔅᓱᐃᓂᕐᒥᒃ ᐃᓄᓐᓄᑦ ᖃᓄᖅᑑᕈᑎᔅᓴᓂᑦ ᐸᕐᓇᐅᑎᓂᑦ ᐊᑐᓕᖅᑎᑦᑎᒍᑎᔅᓴᓂᑦ 

ᓈᒻᒪᑦᑐᓕᒍᑕᐅᖁᓪᓗᒋᑦ ᒪᓕᒐᖅᑎᒍᑦ MMIWG ᑲᓇᑕᒥ ᖃᐅᔨᓴᕈᑕᐅᔪᖅ, ᐃᓚᒋᔭᐅᓪᓗᑎᒃ 46 ᐃᓄᓐᓄᑦ−ᑐᕌᖓᔪᑦ ᓈᒻᒪᑦᑐᓕᒍᑕᐅᖁᓪᓗᒋᑦ 

ᒪᓕᒐᖅᑎᒍᑦ. ᐱᓕᕆᔪᒍᑦ ᓈᒪᔪᓂᑦ ᐸᕐᓇᐅᑎᓕᐅᕋᓱᐊᖅᑐᑕ ᐱᔾᔪᑎᖃᕐᓂᐊᖅᑐᓂᑦ ᐃᑲᔪᖅᑕᐅᔾᔪᑎᒋᒋᐊᓕᖏᓐᓂᒃ ᐃᓚᒌᑦ, ᓄᓇᓕᐅᔪᑦ ᐊᒻᒪᓗ 

ᐃᓄᐃᑦ ᐊᕐᓇᐃᑦ, ᓂᕕᐊᕐᓯᐊᑦ ᐊᒻᒪᓗ 2SLGBTQQIA ᑭᒃᑯᑐᐃᓐᓇᐃᑦ ᐅᓪᓗᒥ ᐃᓅᔪᑦ ᐱᓕᕆᔾᔪᓯᐅᕙᑦᑐᓂᑦ ᓈᒻᒪᖏᑦᑐᓕᕕᐅᕙᑦᑐᓂᑦ 

ᑕᒪᒃᑯᐊᓗ ᖁᕝᕙᓯᑦᑐᕐᔪᐊᕌᓘᒍᑕᐅᕙᑦᑐᑎᒃ ᓂᙵᐅᔾᔭᐅᖃᑦᑕᕐᓂᖏᓐᓄᑦ. ᐃᓄᓐᓄᑦ ᖃᓄᖅᑑᕈᑎᔅᓴᐃᑦ ᐸᕐᓇᐅᑏᑦ ᐋᖅᑮᔾᔪᑕᐅᓂᐊᕐᖓᑕ 

ᐃᓄᓐᓅᖓᔪᓂᑦ ᒐᕙᒪᑐᖃᒃᑯᓐᓂ ᑲᓇᑕᒥ ᖃᓄᖅᑑᕈᑎᔅᓴᓂᑦ ᐸᕐᓇᐅᑎᓂᑦ.        

Q2. ᐃᓚᒋᔭᐅᓪᓗᖓ ᐅᓂᒃᑳᕐᓯᒪᓪᓗᖓ (ᐅᕝᕙᓘᓐᓃᑦ ᐅᓂᒃᑳᕐᓯᒪᓇᖓ), ᖃᓄᖅ ᖃᐅᔨᒃᑲᖅᑕᐅᓛᖅᑯᖓ ᑲᒪᒋᔭᐅᕙᓪᓕᐊᓂᖏᑕ ᒥᔅᓵᓄᑦ 

ᐃᓄᓐᓄᑦ ᖃᓄᖅᑑᕈᑎᔅᓴᐃᑦ ᐸᕐᓇᐅᑏᑦ?  ᐱᕕᖃᓛᕆᕗᖔ ᐃᓱᒪᒋᔭᖃᕐᓂᒃ ᐅᖃᐅᓯᖃᕈᓐᓇᓂᕐᒥᒃ?    

A2. ᐃᔅᓯᕙᐅᑕᐅᖃᑎᒌᑦᑐᑕ ᐱᔭᕆᐊᑭᓪᓕᑎᑦᑎᔨᓂᑦ, ᐸᒃᑑᑎᒃᑯᑦ ᐊᒻᒪᓗ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᑐᑭᓯᑎᑦᑎᒋᐊᖃᑦᑕᓂᐊᖅᑐᑦ 

ᐱᓇᓱᐊᕈᑎᖏᑕ ᒥᔅᓵᓄᑦ ᐃᓄᓐᓄᑦ ᖃᓄᖅᑑᕈᑎᔅᓴᓂᑦ ᐸᕐᓇᐅᓯᐅᕐᓂᖏᓐᓂᒃ. ᐃᓚᒋᔭᐅᓪᓗᑎᑦ, ᐅᓂᒃᑳᑎᑦ ᐱᔾᔪᑕᐅᓯᒪᔪᑦ 

ᐊᑐᓕᖁᔨᔾᔪᑕᐅᓯᒪᔪᓂᑦ ᑲᓇᑕᒥ ᖃᐅᔨᓴᕈᑕᐅᔪᒥ ᐱᔭᕇᕈᑎᖏᓐᓂ ᐅᓂᒃᑳᓂᑦ. ᐃᓚᒋᔭᐅᔪᑦ ᐃᓄᓐᓄᑦ ᐱᔭᕆᐊᑭᓪᓕᑎᑦᑎᔨᓄᑦ ᒫᓐᓇ 

ᐋᖅᑭᔅᓱᐃᕙᓪᓕᐊᔪᑦ ᓈᒪᔪᓂᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑐᑭᒧᐊᑎᔅᓴᓂᑦ ᐃᑲᔫᑎᓕᓐᓂᑦ ᓄᓇᓕᓐᓄᑦ ᐋᖅᑭᐅᒪᒍᑕᐅᓂᐊᖅᑐᓂᑦ ᐊᒻᒪᓗ 

ᑲᒪᒋᔭᖃᕐᓂᐊᖅᑐᓂᑦ ᐱᒋᐊᕈᑕᐅᕙᑦᑐᓂᑦ ᓂᙵᐅᔾᔭᐅᖃᑦᑕᕐᓂᖏᓐᓄᑦ ᐃᓄᐃᑦ ᐊᕐᓇᐃᑦ, ᓂᕕᐊᕐᓯᐊᑦ ᐊᒻᒪᓗ 2SLGBTQQIA 

ᑭᒃᑯᑐᐃᓐᓇᐃᑦ.   

Q3. ᖃᓄᖅ ᐃᓄᐃᑦ ᐱᔭᕆᐊᑭᓪᓕᑎᑦᑎᔩᑦ ᐃᑲᔪᖅᑲᑦ ᐃᓚᒌᓄᑦ?   

A3. ᐃᓅᓰᑦ ᐱᒻᒪᕆᐅᒻᒪᑦ ᐅᕙᑦᑎᓐᓄᑦ. ᐃᓱᒪᓕᕆᔨᓄᑦ ᐊᒻᒪᓗ ᐃᑉᐱᓐᓂᐊᒋᔭᐅᓗᐊᖅᑐᓄᑦ ᐃᑲᔪᖅᑕᐅᔭᕆᐊᖃᕈᕕᑦ, ᐊᑏ ᐅᖄᓚᓂᐊᖅᑯᑎᑦ 

ᑖᒃᑯᓄᖓ ᓇᒻᒥᓂᕐᓱᖅᑐᓄᑦ ᑲᓇᑕᒥ ᐊᑭᖃᙱᑐᒃᑯᑦ ᐅᖄᓚᖃᑦᑕᕐᕕᒻᒧᑦ: 1-844-413-6649. ᐃᓅᓯᓕᕆᔨᒥᒃ ᐊᑐᐃᓐᓇᖅᑕᖃᕐᐸᑦᑐᖅ 24ᓂᑦ 

ᐃᑲᕐᕋᓂᑦ ᖃᐅᑕᒫᑦ, ᑎᓴᒪᐅᔪᙱᒐᖅᑐᑦ ᐅᓪᓗᐃᑦ ᐱᓇᓱᐊᕈᓯᑕᒫᑦ. ᐃᓘᓐᓇᑎᒃ ᐅᖄᓚᓂᐅᔪᑦ ᑐᓴᖅᑕᐅᔭᕆᐊᖃᙱᑦᑐᑦ ᑭᓇᓕᒫᒧᑦ. ᑖᒃᑯᐊ 

ᐃᑲᔪᖅᑏᑦ ᐊᑐᐃᓐᓇᐃᑦ ᐃᓕᓐᓄᑦ ᐃᓄᒃᑎᑐᑦ, ᖃᓪᓗᓈᑎᑦᑐᑦ ᐅᐃᕖᑎᑐᓪᓘᓐᓃᑦ.   

 

Q4.  ᐅᓂᒃᑳᕈᓐᓇᔪᙱᓐᓇᓚ ᑕᐃᔅᓱᒪᓂ ᒫᓐᓇᓕ ᐅᓂᒃᑳᕈᒪᓕᕋᒪ ᐅᕙᓐᓃᙶᖅᑐᓂᑦ − ᐅᖃᕐᕕᖃᕆᐊᖃᖅᑯᖔ ᐃᓄᓐᓂᑦ 

ᐱᔭᕆᐊᑭᓪᓕᑎᑦᑎᔨᓂᑦ? 

A4:  ᑖᒃᑯᐊ MMIWG ᑲᓇᑕᒥ ᖃᐅᔨᓴᖁᑕᐅᔪᑦ ᐱᔭᕇᕐᓯᒪᓕᕐᖓᑕ ᐊᒻᒪᓗ ᓴᖅᑭᑎᑦᑎᔪᒻᒪᑕ ᐱᔭᕇᕈᑎᖏᓐᓂᒃ ᐅᓂᒃᑳᓂᑦ. ᒫᓐᓇᓕ 

ᐱᔭᕆᐊᑭᓪᓕᑎᑦᑎᔨᕗᑦ ᐊᐅᓪᓗᔾᔨᖔᕆᐊᖃᓕᕐᒥᒻᒪᑕ ᑎᑎᕋᕐᐸᓪᓕᐊᓂᕐᒥᒃ ᐃᓄᓐᓄᑦ ᖃᓄᖅᑑᕈᑎᔅᓴᓂᑦ ᐸᕐᓇᐅᑎᓂᑦ ᐊᑐᓕᖅᑎᑦᑎᓂᕐᒧᑦ 

ᓈᒻᒪᑦᑐᓕᒍᑕᐅᖁᔭᐅᔪᓂᑦ ᒪᓕᒐᖅᑎᒍᑦ.  

 

Q5.  ᐊᒥᓱᐊᖅᑎᓗᐊᖅᑐᑕ ᐅᓂᒃᑳᖃᑦᑕᕋᑦᑕ ᑭᓯᐊᓂ ᓴᖅᑭᖅᑐᖃᓚᐅᕐᓯᒪᕙᙱᒻᒪᑦ. ᐃᓄᓐᓄᑦ ᖃᓄᖅᑑᕈᑎᔅᓴᐃᑦ ᐸᕐᓇᐅᑏᑦ 

ᐊᑐᓕᖅᑎᑕᐅᓛᕐᕙᓗᑦᑑᔮᖅᑳᑦ ᑲᒪᒋᔭᐅᓪᓚᑦᑖᕐᓗᑎᒃ?   

A5.  ᐃᓘᓐᓇᑎᒃ ᑲᑐᔾᔨᖃᑕᐅᔪᑦ ᑕᒪᑐᒥᖓ ᐱᓕᕆᐊᕐᒥ ᑲᒪᒋᔭᖃᕐᖓᑕ ᐊᑐᓕᖁᔨᔾᔪᑕᐅᓯᒪᔪᓂᑦ ᑲᓇᑕᒥ ᖃᐅᔨᓴᕈᑕᐅᔪᒥ ᐱᔭᕇᕈᑎᖏᓐᓂ 

ᐅᓂᒃᑳᓂᑦ ᑲᑐᔾᔨᓗᑎᒃ−ᑎᑎᕋᖁᔭᐅᓪᓗᑎᒃ ᑲᓇᑕᒥ ᖃᓄᖅᑑᕈᑎᔅᓴᓂᑦ ᐸᕐᓇᐅᑎᓂᑦ. ᐱᓕᕆᔪᒍᑦ ᑕᑎᒋᖃᑦᑕᐅᑎᑦᑎᐊᖅᑐᑕ ᐊᒻᒪᓗ 

ᑲᒪᒋᔭᐅᖁᓪᓗᒋᑦ ᓵᙵᔭᐅᔭᕆᐊᖃᕐᓯᒪᑎᓪᓗᒋᑦ ᒐᕙᒪᒃᑯᑦ ᐅᕙᒍᓪᓗ ᓇᒻᒥᓂᖅ. ᖃᓄᖅᑑᕈᑎᔅᓴᐃᑦ ᐸᕐᓇᐅᑎᕗᑦ 

ᐱᓕᕆᔾᔪᑎᔅᓴᖃᑦᑎᐊᕆᐊᖃᕐᖓᑕ ᐊᒻᒪᓗ ᐱᖃᓯᐅᔾᔨᓯᒪᓗᑎᒃ ᑭᐅᔨᒋᔭᐅᔪᓐᓇᓂᕐᒥᒃ ᐸᕐᓇᐅᑎᓂᑦ ᐊᑐᓕᖅᑎᑦᑎᓂᕐᒧᑦ ᕿᓚᒻᒥᐅᔪᒨᖓᔪᓂᑦ, 

ᐊᑯᓐᓈᕿᔪᒨᖓᔪᓂᑦ ᓯᕕᑐᔪᒨᖓᔪᓂᓪᓗ ᖃᓄᖅᑑᕈᑎᔅᓴᓂᑦ ᑲᒪᒋᕙᓪᓕᐊᔭᕗᑦ ᑲᔪᓯᑎᑕᐅᔪᓐᓇᓂᐊᕐᖓᑕ ᑲᒪᒋᔭᐅᔪᓐᓇᓂᐊᕐᖓᑕᓗ.   


